 სსიპ საქართველოს დაზღვევის სახელმწიფო ზედამხედველობის სამსახურის სამეთვალყურეო საბჭოს
სხდომის 

ოქმი N5

5 დეკემბერი 2017 წელი.

სხდომას თავმჯდომარეობდა: 	ირაკლი კოვზანაძე - საქართველოს პარლამენტის საფინანსო-საბიუჯეტო კომიტეტის თავმჯდომარე.

სხდომას ესწრებოდნენ:  	სამეთვალყურეო საბჭოს წევრები: მამუკა ბახტაძე - საქართველოს ფინანსთა მინისტრი; ლევან დავითაშვილი – საქართველოს სოფლის მეურნეობის მინისტრი; გრიგოლ ჭირაქაძე – ა(ა)იპ – საქართველოს ბიზნეს ასოციაციის პრეზიდენტი; ელგუჯა მელაძე – ა(ა)იპ – საქართველოს დამსაქმებელთა ასოციაციის პრეზიდენტი.

მოწვეული სტუმრები: 	კონსტანტინე სულამანიძე - სსიპ საქართველოს დაზღვევის ზედამხედველობის სამსახურის უფროსი; ირაკლი თუთარაშვილი - საქართველოს დაზღვევის ზედამხედველობის სამსახურის უფროსის პირველი მოადგილე; ნინო ნიავაძე - საქართველოს დაზღვევის ზედამხედველობის სამსახურის იურიდიული სამმართველოს უფროსი;  ლაშა ნიკოლაძე - საქართველოს შრომის, ჯანმრთელობისა და სოციალური დაცვის  მინისტრის მრჩეველი სადაზღვევო საკითხებში.

დღის წესრიგი:

1. სადაზღვევო ბაზრის მიმოხილვა და განვითარების ხედვა.
1. საზოგადოებრივ თავშეყრის ადგილებში სავალდებულო პასუხისმგებლობის დაზღვევის შემოღებასთან დაკავშირებით ობიექტებისა და დაზღვევის პროდუქტის განსაზღვრა.
1. სადაზღვევო საქმიანობისათვის მინიმალური კაპიტალის მოთხოვნის ზრდა.
1. დაზღვევის სახელმწიფო ზედამხედველობის სამსახურის სტრუქტურული რეორგანიზაცია.
1. სამსახურის მიერ 2017 წელს განხორციელებული საქმიანობა და 2018 წლის პირველ ნახევარში განსახორციელებელი გეგმები.


I მოისმინეს: 	დღის წესრიგის პირველ საკითხთან დაკავშირებით საქართველოს დაზღვევის სახელმწიფო ზედამხედველობის სამსახურის უფროსმა კონსტანტინე სულამანიძემ საბჭოს წარუდგინა საქართველოში სადაზღვევო ბაზრის ზოგადი მიმოხილვა და განვითარების ხედვა.  მომხსენებლის მიერ წარმოდგენილ იქნა სადაზღვევო სექტორის  ფინანსური და სტატისტიკური მაჩვენებლები, ქვეყნის მასშტაბით სადაზღვევო პრემიის მობილიზაციის მდგომარეობა და სამომავლო პროგნოზი.

რეკომენდაცია/
გადაწყვეტილება:	ცნობად იქნეს მიღებული საქართველოს დაზღვევის სახელმწიფო ზედამხედველობის სამსახურის უფროსის მიერ წარმოდგენილი ინფორმაცია.
აღინიშნა რომ, მისასალმებელია სექტორის განვითარების ზოგადი ტენდენციები, კერძოდ სადაზღვევო ბაზრის წილის მოცულობის ზრდა ქვეყნის მთლიან შიდა პროდუქტში.


II მოისმინეს: 	საზოგადოებრივ თავშეყრის ადგილებში ორგანიზატორთა პასუხისმგებლობის  სავალდებულო დაზღვევის  შემოღებასთან დაკავშირებით ობიექტებისა და დაზღვევის პროდუქტის განსაზღვრა, კერძოდ: ბაზრობების, სავაჭრო ცენტრებისა და ავტოგასამართ სადგურების ადმინისტრატორთა პასუხისმგებლობის სავალდებულო დაზღვევის საკითხი. განხილულ იქნა სავალდებულო დაზღვევას დაქვემდებარებულ ობიექტებისა და დაზღვევის პროდუქტის სახეობები.


რეკომენდაცია/
გადაწყვეტილება: 	ცნობად იქნეს მიღებული საქართველოს დაზღვევის სახელმწიფო ზედამხედველობის სამსახურის უფროსის მიერ წარმოდგენილი ინფორმაცია საზოგადოებრივ თავშეყრის ადგილებში ორგანიზატორთა პასუხისმგებლობის  სავალდებულო დაზღვევის  შემოღებასთან დაკავშირებით.
 აღინიშნა   დაზღვევის სახელმწიფო ზედამხედველობის სამსახურსა და სექტორის წარმომადგენელთა შორის  მომავალშიც მჭიდრო კომუნიკაციის  გაგრძელების აუცილებლობა.


 III მოისმინეს: 	სადაზღვევო საქმიანობისათვის მინიმალური კაპიტალის მოთხოვნების ზრდა. დღის წესრიგის მესამე საკითხთან დაკავშირებით სამსახურის უფროსმა კონსტანტინე სულამანიძემ საბჭოს წარუდგინა მსოფლიო ბანკთან გაფორმებული DPO2 ხელშეკრულებიდან და ევროდირექტივასთან (EU DIRECTIVE 2009/138/EC) ნაწილობრივი ჰარმონიზაციის მიზნით, აგრეთვე FSAP-ის რეკომენდაციებიდან გამომდინარე  სადაზღვევო საქმიანობისათვის მინიმალური კაპიტალის ზრდის მოთხოვნების შესახებ ინფორმაცია.

[bookmark: _GoBack]
რეკომენდაცია/
გადაწყვეტილება: 	ცნობად იქნეს მიღებული საქართველოს დაზღვევის სახელმწიფო ზედამხედველობის სამსახურის უფროსის მიერ წარმოდგენილი ინფორმაცია. 



IV მოისმინეს: 	დღის წესრიგის მეოთხე საკითხთან დაკავშირებით სამსახურის უფროსმა საბჭოს წარუდგინა დაზღვევის სახელმწიფო ზედამხედველობის სამსახურის სტრუქტურული რეორგანიზაციის გეგმა, რომელიც ითვალისწინებს როგორც სამსახურის სტრუქტურულ რეორგანიზაციას ასევე სამსახურის თანამშრომელთა რაოდენობისა და სახელფასო ბიუჯეტის ზრდას.


რეკომენდაცია/
გადაწყვეტილება:  	ცნობად იქნეს მიღებული სამსახურის უფროსის კონსტანტინე სულამანიძის მიერ წარმოდგენილი ინფორმაცია. 
სხდომის თავმჯდომარემ ირაკლი კოვზანაძემ აღნიშნა რომ, წარმოდგენილი საკითხი უშუალო კავშირშია საქართველოს მთავრობის მიერ  პარლამენტში ინიცირებულ კანონპროექტთან „დაზღვევის შესახებ“, აღნიშნულიდან გამომდინარე  მიზანშეწონილია სამსახურმა კონსულტაციები გაიაროს საქართველოს მთავრობასთან. თავის მხრივ საკითხი სამეთვალყურეო საბჭოს მხრიდან უფრო სიღრმისეულ შესწავლას საჭიროებს და მიზანშეწონილი იქნება დამატებით მოწვეულ იქნას საბჭოს სხდომა სადაც უფრო დეტალურად მოხდება მისი განხილვა.
სამეთვალყურეო საბჭოს წევრებმა მხარი დაუჭრეს სხდომის თავმჯდომარის წინადადებას.
გადაწყდა საკითხის დეტალური განხილვის მიზნით  სამომავლოდ მოხდეს სამეთვალყურეო საბჭოს შეკრება და დაინიშნოს სხდომა. 

 
V მოისმინეს: 	დღის წესრიგის ბოლო საკითხად საბჭოს მიერ მოსმენილ იქნა ინფორმაცია სამსახურის მიერ 2017 წელს განხორციელებულ და 2018 წლის პირველ ნახევარში განსახორციელებელ გეგმებთან დაკავშირებით.


რეკომენდაცია/
გადაწყვეტილება:  	ცნობად იქნეს მიღებული დაზღვევის სახელმწიფო ზედამხედველობის სამსახურის უფროსის კონსტანტინე სულამანიძის მიერ წარმოდგენილი ინფორმაცია. 




ირაკლი კოვზანაძე 	--------------------------------------------


მამუკა ბახტაძე	-------------------------------------------- 


ლევან დავითაშვილი	--------------------------------------------


გრიგოლ ჭირაქაძე	--------------------------------------------


ელგუჯა მელაძე	--------------------------------------------
